
de Humanidades y Ciencias Sociales y

Ilmo. Sr. Don José Ramón García Vázquez

Alcalde-Presidente
do Excmo. Concello de Betanzos

Un ano máis teño a enorme satisfacción de presentar o Anuario Brigantino 2014, nº
37, que, coma sempre, non soamente se edita en papel, senón tamén en Internet e,
conta co complemento dun ciclo anual de conferencias.

A vida cultural de Betanzos neste 2014 foi intensa e dos moitos acontecementos que
tiveron lugar, quixera subliñar algúns. Por exemplo, a «XIV Semana Internacional de Cine
de Betanzos», adicada a Luis Eduardo Aute; O «III Festival BetanJazz»; a «Historia de
Betanzos en fotografías», organizada por Ton Pena e Moncho Presedo; a reedición da
Bienal Balconadas, etc.  Especial foi a visita do gran barítono italiano Leo Nucci.

E no capítulo das homenaxes, foron moi emotivos os actos de entrega do título de Fillo
Predilecto de Betanzos a Santiago de la Fuente García sj., a título póstumo, e tamén o de
Fillo Adoptivo de Betanzos a Francisco Javier Etcheverría de la Muela. O concello organizou
ademais o Memorial Carlos López García-Picos. E unha Comisión de Antigos Alumnos
celebrou o centenario das Escolas García Naveira con diversos actos en homenaxe a estes
irmáns que tanto marcaron a vida social e cultural dos betanceiros.

E agora permítanme que felicite ao director do Anuario Brigantino, Alfredo Erias,
porque o 30 de xaneiro de 2014 leu na Univ. de Santiago de Compostela a súa tese de
doutoramento pola que acadou un «Sobresaínte cum laude», e que  nos deixa para
sempre unha obra monumental, «Iconografía de las tres iglesias góticas de Betanzos...»
que subliña amplamente o feito de ser a nosa cidade a capital do gótico galego.

Sen embargo, a familia do Anuario tamén tivo a súa faciana triste, porque faleceu o seu
secretario de tantos anos, Xulio Cuns Lousa, Fillo Predilecto de Betanzos, gran figura
intelectual da nosa cidade, que destacou como guitarrista, actor, escritor, conferenciante,
tradutor, investigador, etc. Del quédanos ademais a súa querencia pola conversa cos
amigos e o seu nome ligado á Aula Municipal de Cultura.

Por último, agradezo ao Banco Etcheverría e á Fundación Manuel Villuendas Pena a
súa axuda. E, coma sempre, o meu agradecemento especial aos autores, ao concelleiro de
Cultura saínte, Francisco Díaz, á concelleira entrante, María Barral, ao director, Alfredo
Erias, ao subdirector, Xosé Mª Veiga e a todos os membros do Comité Científico e técnicos.

MOI  AGRADECIDO!

